[bookmark: _GoBack]Тэма: Запазычаныя словы, іх ужыванне.
Мэты:
1. Узнавіць і паўтарыць правапіс апострафа і раздзяляльнага мяккага знака, спрыяць знаёмству вучняў з запазычанымі словамі і асаблівасцямі іх ужывання;
2. Фарміраваць навыкі знаходжання спрадвечна беларускіх і запазычаных слоў у тэкстах;
3. Развіваць арфаграфічную і пунктуацыйную пісьменнасць вучняў;
4. Выхоўваць культуру вуснага і пісьмовага маўлення школьнікаў.
Ход урока:
I. Арганізацыйны пачатак урока.
· звярнуць увагу на падрыхтаванасць вучняў да ўрока;
· адзначыць адсутных на ўроку вучняў.
II. Паведамленне тэмы і мэты ўрока.
На ўроку неабходна:
· сфармуляваць мэты і задачы ўрока
III. Праверка дамашняга задання.
· Узнаўляльная гутарка:
1.Давайце ўспомнім, калі пішацца ў словах раздзяляльны мяккі знак, калі-апостраф?
2.Нагадайце мне правапіс у, ў.
3.Якія спалучэнні галосных вы ведаеце, прывядзіце прыклады.
4.Якія прыстаўныя зычныя гукі вы ведаеце?
· Самастойная работа па варыянтах(10-15 хв.)
· Варыянт 1-(стар.35-36);
· Варыянт 2-(стар.37-38).
IV. Тлумачэнне новага матэрыялу.
1.Знаёмства з паняццем “спрадвечна беларуская лексіка”.

Спрадвечна беларуская лексіка-асноўны пласт лексічнай сістэмы беларускай мовы. Яна вызначае нацыяналбную адметнасць і самабытнасць беларускай літаратурнай мовы. У складзе спрадвечнай лексікі вылучаюць 4 групы слоў:
1.Індаеўрапейскія –узніклі ў індаеўрпейскай прамове ў перыяд індаеўрапейскай этнічнай супольнасці, якая ў 4 тыс.да н. э распалася ,а словы перайшлі па спадчыне ў мовы індаеўрапейскай сям’і( назвы органаў ці частак цела чалавека і жывёлы-вуха, нага, нос;назвы роднасці і сваяцтва-мама, сястра, брат);
2.Агульнаславянскія –славянскае моўнае адзінства, якое сфарміравалася паступова пасля распаду індаеўрпейскай прамовы(ваенныя тэрміны-полк, вайна, страла; назвы паводле іх дзейнасці-ваявода, стараста, купец);
3.Усходнеславянскія-лексіка ўсходніх славян-беларусаў, рускіх, украінцаў (назвы роднасці і сваяцтва-бацька, дзядзька, пляменнік; назвы органаў ці частак цела чалавека і жывёлы-ключыца, клык, маршчына);
4.Уласнабеларускія-словы, якія ўзніклі ў працэсе фарміравання і развіцця бел. мовы на яе ўласнай лексічнай аснове(назвы асоб паводле іх дзейнасці, асаблівасцях характару, паводзін-, асілак, барацьбіт, сейбіт;назвы атмасферных з’яў-вясёлка, спёка, золак)
2.Знаёмства з паняццем “запазычаная лексіка”.
Запазычанне новых слоў-няспынны і натуральны моўны працэс, уласцівы любой мове, у тым ліку і беларускай, на працягу ўсёй гісторыі яе існавання і абумоўлены эканамічнымі, палітычнымі, гандлёвымі і культурнымі зносінамі паміж краінамі.
Запазычанні бываюць з:
· славянскіх(укр.,руск.,пал.);
· неславянскіх моў(балт.,цюркс., грэц.,лац.,герм.,гал.,англ.,італ. і інш.).
V. Замацаванне ведаў.
· Канспект тэарэтычных паняццяў.
VI. Фарміраванне ўменняў і навыкаў.
· Практ.216.(вусна);
· Практ.218(пісьмова-выпісаць інш.словы, радасць,песень, фразеалагізм, славянская, рэспубліка, сукенка-Ф.р.);
· Практ.219.(пісьмова-выпісаць запазычаныя словы)
VII. Падвядзенне вынікаў урока.
Рэфлексія:
1.Давайце ўспомнім што такое спрадвечна беларускія словы? Прывядзіце прыклады.
2.Што такое запазычаныя словы? 
3.З якіх моў можа запазычвацца лексіка?Пералічыце мовы.
4.Якой мэты мы дасягнулі сёння на ўроку?
VIII. Дамашняе заданне.
Паўтарыць па канспекце тэорыю;
Запісаць усе вядомыя вам словы, першай часткай якіх з’яўляецца тэле- і аэра-.

